
Annotatsiya: Maqgolada ipakchilik klasterlari uchun investitsion boshgaruv modelini shakllantirish va ilmiy asoslash mas-
alalari yoritilgan. Tut yetishtirish, urug‘chilik, pilla yetishtirish, gqayta ishlash, tayyor ipak mahsulotlari ishlab chigarish va
eksport bosgichlaridagi investitsiya ehtiyojlarini yagona tizimda boshqgarishga garatilgan integratsiyalashgan yondashuv
taklif etilgan. Investitsiya loyihalarini igtisodiy samaradorlik, texnologik ahamiyat, ijtimoiy natija, eksport salohiyati, ekologik
samaradorlik va xavf mezonlari asosida baholash mexanizmi ishlab chigilgan.

Kalit so‘zlar: ipakchilik klasteri, investitsion boshgaruy, integratsiyalashgan model, investitsiya loyihasi, investitsiya port-
feli, ko'p mezonli baholash, investitsion xavf, giymat zanijiri, moliyalashtirish manbalari, igtisodiy samaradorlik.

Abstract: This article discusses the development and scientific substantiation of an investment management model for
sericulture clusters. An integrated approach is proposed to manage investment needs within a unified system covering
all stages of the value chain, including mulberry cultivation, silkworm seed production, cocoon production, processing,
manufacturing of finished silk products, and export. A mechanism for evaluating investment projects based on economic
efficiency, technological significance, social impact, export potential, environmental performance, and risk criteria has
been developed.

Keywords: sericulture cluster, investment management, integrated model, investment project, investment portfolio, mul-
ticriteria evaluation, investment risk, value chain, financing sources, economic efficiency.

AHHOTauums: B ctatbe paccmaTpuBatoTCcs BONPOChl hoOpMUPOBaHUS K Hay4HOro 060CHOBaHUA MOAENN MHBECTULIMOHHOTO
ynpaerieHna onga wesnkoBoa4eCkmnx Knactepos. [NpennoxeH NHTErpMpoBaHHbIA NOAX04, HanpaBfeHHbIA Ha ynpaerneHune
WHBECTULNOHHbIMU FIOTp66HOCT$|MVI B pamMKax €OMHOM CUCTEMbl, OXBaThblBalOLLEW BCE ITanbl LEMNOYKM CO3aaHust
CTOMMOCTU. BblpaliMBaHue TYTOBHUKA, NPOM3BOACTBO IPeHbl, BblpaliMBaHNE KOKOHOB, nepepa60TKy, npon3BoaCcTBO
rOTOBOW LLENKOBOW npoaykumm mn 3KCNopT. Paspa60TaH MexXaHU3M OLEeHKU MHBECTULIMOHHbIX MPOEKTOB Ha OCHOBE
KPUTEPUEB SKOHOMMYECKON IGAEKTUBHOCTM, TEXHOMOrMYECKON 3HAYMMOCTU, coumanbHoro addekTa, 3KCNOPTHOro
noTeHumnana, aKkonormieckon aHEKTUBHOCTM U MHBECTULMOHHOTO pUcKa.

KnioyeBble crnoBa: LIENKOBOAYECKUN Knactep, WHBECTUUMOHHOE YynpaBneHune, WHTerpupoBaHHada MoAernb,
MHBECTULMOHHBIA MPOEKT, UHBECTULNOHHBLIM NOPTdESb, MHOrOKpUTEpPUarbHas oueHKa, MHBECTULIMOHHBIN PUCK, LienoYKa
CO34aHNA CTOMMOCTU, UCTOYHUKN (PMHAHCUPOBAHUS, SKOHOMMYECKas 3h(PEKTUBHOCTb.

KIRISH

O‘zbekistonda iqtisodiyot tarmogqlarini modernizatsiya qilish, investitsiya mubhitini yaxshilash va yuqori
go‘shilgan giymatli mahsulotlar ishlab chiqarishni kengaytirishga alohida e’tibor qaratilmoqda. “O‘zbekiston
- 2030” strategiyasida mahalliy va xorijiy investitsiyalarni jalb qilish, sanoatning raqobatbardoshligi hamda
eksport salohiyatini oshirish ustuvor vazifalar sifatida belgilangan [1]. Investitsiya faoliyatining huquqiy asoslari
0O‘zbekiston Respublikasining 2019-yil 25-dekabrdagi “Investitsiyalar va investitsiya faoliyati to‘g‘risida”gi O‘RQ-
598-son! Qonunida mustahkamlangan [2].

Ipakchilik sohasiga oid O‘zbekiston Respublikasi Prezidentining 2019-yil 31-iyuldagi “Pillachilik tarmog‘ida
chuqur qayta ishlashni rivojlantirish bo‘yicha qo‘shimcha chora-tadbirlar to‘g‘risida”gi PQ-4411-son? qarori, 2024-
yil 3-maydagi “Pilla yetishtirish va ipakchilik sohasida bozor mexanizmlarini joriy qilishni jadallashtirish bo‘yicha
go‘shimcha chora-tadbirlar to‘g‘risida”gi PF-72-son® Farmoni va 2026-yil 6-martdagi “Ipakchilik sohasini yangi

1 https://lex.uz/ru/docs/-4664142
2 https://lex.uz/uz/docs/-4456800
3 https://lex.uz/docs/-6913537

tizim asosida rivojlantirish hamda ozuqa bazasini mustahkamlashga doir qo‘shimcha chora-tadbirlar to‘g‘risida”gi
PQ-87-son* qarorida pillachilik klasterlarini rivojlantirish, xomashyo bazasini mustahkamlash, pillani chuqur
gayta ishlash, zamonaviy texnologiyalarni joriy etish hamda eksport hajmini oshirish vazifalari belgilangan [4-6].
Ushbu vazifalarning bajarilishi investitsiya ehtiyojlarini aniglash, moliyalashtirish manbalarini muvofiqlashtirish,
mablaglarni qiymat zanjiri bo‘g‘inlari o‘rtasida oqilona tagsimlash va investitsion xavflarni boshqarishni talab
etadi. Shu sababli ipakchilik klasterlari uchun integratsiyalashgan investitsion boshqaruv modelini ishlab chigish
dolzarb ilmiy-amaliy ahamiyatga ega.

MAVZUGA OID ADABIYOTLAR SHARHI

[Imiy tadqiqotlarda klasterlarning innovatsion faollik, hududiy rivojlanish, korxonalararo hamkorlik va
investitsiya samaradorligiga ijobiy ta'siri asoslangan. R. Baptista va P. Swann Kklasterlashuv innovatsiyalarni
rivojlantirishini [7], G. Bell esa korxonalararo aloqalar yangi texnologiya va bozor imkoniyatlaridan foydalanishni
tezlashtirishini ko‘rsatgan [8]. M. P. Menzel va D. Fornahl investitsiya yo‘nalishlarini klasterning rivojlanish
bosgichiga moslashtirish zarurligini ta’kidlaganlar [9].

P. Cooke davlat, biznes, ilmiy muassasalar va moliyaviy tashkilotlar hamkorligini investitsion rivojlanishning
muhim sharti sifatida baholagan [10]. M. Delgado, M. Porter va S. Stern klaster samaradorligi qiymat zanjiridagi
o‘zaro bog‘lig tarmoglarning mutanosib rivojlanishiga bog‘ligligini aniglaganlar [11]. Boshqa tadqiqotlarda davlat
ko‘magining natijadorligi [12], ilmiy-tadqiqot tashkilotlari bilan hamkorlik [13], korxonalarning klasterdagi
funksional o‘rni [14] hamda hududiy sharoitlarning investitsiya samaradorligiga ta’siri yoritilgan [15].

Shuningdek, klasterni muvofiqlashtiruvchi boshqaruv markazini shakllantirish [16], investitsiya natijalarini
ko‘p bosqichli ko‘rsatkichlar asosida monitoring qilish [17] va loyihalarni yagona portfelga birlashtirish zarurligi
asoslangan [18]. Ipakchilikka oid tadqiqotlarda barqaror rivojlanish, resurs tejamkorligi, sirkulyar iqtisodiyot va
eksport raqobatbardoshligi masalalari yoritilgan [19-21].

Tadqgiqotlar tahlili shuni ko‘rsatadiki, ipakchilik klasterlarida investitsiya ehtiyojlarini aniqlash, moliyalashtirish
manbalarini birlashtirish, loyihalarni xavf va samaradorlik mezonlari bo‘yicha tanlash hamda natijalarni yagona
tizimda monitoring qilish masalalari yetarlicha kompleks o‘rganilmagan. Bu esa qiymat zanjirining barcha
bosgqichlarini gamrab oluvchi integratsiyalashgan investitsion boshqaruv modelini ishlab chigishni talab etadi.

TADQIQOT METODOLOGIYASI

Tadgiqotda tizimli va giyosiy tahlil, ilmiy umumlashtirish hamda sintez usullaridan foydalanildi. Ipakchilik
klasterlariga oid normativ-huquqiy hujjatlar, Scopus va Web of Science bazalaridagi ilmiy manbalar hamda
investitsion boshqaruv yondashuvlari tahlil gilindi. Investitsiya loyihalarini baholashda iqtisodiy samaradorlik,
xavf, texnologik ahamiyat va resurslardan foydalanish mezonlari qo‘llanilib, ular asosida ipakchilik klasterlari
uchun integratsiyalashgan investitsion boshqaruv modeli shakllantirildi.

TAHLIL VA NATIJALAR

Tadqiqot natijasida ipakchilik klasterlarida investitsiya jarayonlarini qiymat zanjirining barcha bosqichlari
bilan uyg‘unlashtiruvchi investitsion boshqaruv modeli ilmiy jihatdan asoslandi. Modelning ilmiy yangiligi tutchilik,
urug'chilik, pilla yetishtirish, qayta ishlash, tayyor mahsulot ishlab chiqarish va sotish bosqichlaridagi investitsiya
ehtiyojlarini yagona tizimda birlashtirish bilan belgilanadi. Unda investitsiya loyihalarini shakllantirish, kop
mezonli baholash, moliyalashtirish manbalarini integratsiyalash, xavflarni boshqarish va natijadorlikni monitoring
qilish jarayonlari ozaro bog‘langan.

Tadqiqot obyekti sifatida O‘zbekistonda faoliyat yuritayotgan ipakchilik klasterlarining investitsion faoliyati
tanlandi. Tadgiqot predmeti esa investitsiya ehtiyojlarini aniqlash, loyihalarni tanlash, moliyaviy resurslarni
tagsimlash, xavflarni baholash va natijalarni nazorat qilish bilan bog'liq tashkiliy-iqtisodiy munosabatlardan iborat.

Ma'lumotlar bazasi klasterlarning ishlab chiqarish, moliyaviy va investitsion ko‘rsatkichlari asosida
shakllantiriladi. Bunda investitsiya hajmi, moliyalashtirish manbalari, tutzor maydoni, pilla yetishtirish hajmi, qayta
ishlash quvvati, quvvatlardan foydalanish darajasi, mahsulot tannarxi, foyda, rentabellik va eksport ko‘rsatkichlari
hisobga olinadi. Ushbu ma’'lumotlar taklif etilgan modelning amaliy samaradorligini baholash va klasterlar o‘rtasida
qgiyosiy tahlil o‘tkazish imkonini beradi.

Tadqiqotda ipakchilik klasterlarida investitsion boshqaruv samaradorligini baholash uchun bir qator
ilmiy gipotezalar shakllantirildi. Birinchi gipotezaga ko‘ra, investitsiya jarayonlarini qiymat zanjirining barcha
bosgqichlari bo‘yicha integratsiyalashgan holda boshqarish klasterlarning iqtisodiy samaradorligini oshiradi.

4 https://lex.uz/ru/docs/-8076435

Ikkinchi gipoteza investitsiya resurslarini tutchilik, urug‘chilik, pilla yetishtirish, qayta ishlash va tayyor mahsulot
ishlab chiqarish bosqichlari o‘rtasida mutanosib taqsimlash ishlab chigarish quvvatlaridan foydalanish darajasiga
ijjobiy ta’sir ko‘rsatishini nazarda tutadi. Uchinchi gipotezaga ko'ra, moliyalashtirish manbalarini diversifikatsiya
qilish investitsion xavflarni kamaytiradi va klasterning moliyaviy barqarorligini oshiradi. To‘rtinchi gipoteza
esa investitsiya loyihalarini iqtisodiy, texnologik, ijtimoiy va eksport mezonlari asosida baholash investitsiya
portfelining umumiy natijadorligini yaxshilashini ifodalaydi.

Mazkur gipotezalarni tekshirishda investitsiya hajmi, ishlab chiqarilgan pilla miqdori, qayta ishlash
quvvatlaridan foydalanish darajasi, mahsulot tannarxi, rentabellik, eksport hajmi va investitsion xavf ko‘rsatkichlari
o‘rtasidagi bog'liglik tahlil qgilinadi. Natijada integratsiyalashgan investitsion boshqaruv modelining ipakchilik
klasterlari faoliyatiga ta’siri ilmiy jihatdan baholanadi.

Ipakchilik klasterlari uchun investitsion boshqaruv modelini matematik asoslashdan magsad mavjud moliyaviy
resurslarni giymat zanjirining ustuvor yo‘nalishlari o‘rtasida samarali taqsimlash, investitsiya loyihalarini bir
nechta mezon asosida baholash hamda iqtisodiy samaradorlik bilan investitsion xavf o‘rtasidagi magbul nisbatni
ta’'minlashdan iborat. Modelda tutchilik, ipak qurti urug‘chiligi, pilla yetishtirish, pillani qayta ishlash, tayyor ipak
mahsulotlari ishlab chiqarish va eksport bosqichlari yagona investitsion tizim sifatida qaraladi.

Klaster doirasida amalga oshirilishi rejalashtirilgan investitsiya loyihalari quyidagi to‘plam orqali ifodalanadi:

P={P4, Py, .., Py} (D

Bu yerda:

P; — j-investitsiya loyihasi;

n — ko'rib chiqilayotgan loyihalarning umumiy soni.

Har bir loyiha giymat zanjirining muayyan bosqichiga tegishli bo‘lsa-da, uning amalga oshirilishi boshqa
bosqichlarning ishlab chiqarish va iqtisodiy natijalariga ham ta’sir ko‘rsatadi. Shu sababli loyihalarni faqat foyda
yoki rentabellik ko‘rsatkichi bo‘yicha baholash yetarli hisoblanmaydi.

Investitsiya loyihasining ustuvorligini aniglash uchun iqtisodiy, texnologik, ijtimoiy, eksport, qiymat zanjiri va
xavf mezonlarini birlashtiruvchi integral indeks taklif etiladi:

Ij = WlEj + Wsz + Wgsj + W4,Xj + W5Qj - WGR]' (2)

Bu yerda:

I; — j-loyihaning integral ustuvorlik indeksi;

E; — iqtisodiy samaradorlik;

T; — texnologik ahamiyat;

S; — ijtimoiy samaradorlik;

X; — eksport salohiyati;

Q; — qiymat zanjiri barqarorligiga ta’sir;

R; — investitsion xavf darajasi;

Wy, Wy, ..., W — mezonlarning vazn koeffitsiyentlari.

Vazn koeffitsiyentlari yig‘indisi birga teng bo‘lishi kerak:

Wi+ Wy +Wz+wWa+ws+wg=1 (3)

Shuningdek:

Wi 2 0

Vazn koeffitsiyentlari ekspert baholash, Delphi usuli yoki analitik iyerarxiya jarayoni (AHP) yordamida
aniqlanishi mumkin. Masalan, klaster faoliyatida pillani chuqur gayta ishlash va eksportni oshirish ustuvor bo‘lsa,
texnologik ahamiyat hamda eksport salohiyati ko‘rsatkichlariga yuqoriroq vazn beriladi.

Baholash mezonlari turli o‘lchov birliklarida ifodalanishi sababli ularni 0 dan 1 gacha bo‘lgan oraliqda
normallashtirish talab etiladi. Qiymati oshgan sari loyihaning jozibadorligi ortadigan ijobiy mezonlar quyidagi
formula orqali normallashtiriladi:

Zi]' = (Xi]’ = Xj mln) / (Xi max — Xj mln) (4‘)

Bu yerda:

Zi; — j-loyihaning i-mezon bo‘yicha normallashtirilgan qiymati;

X;j — mezonning haqiqiy qiymati;

x; min — mezonning eng kichik qiymati;

X; max — mezonning eng katta giymati.

Xarajat, xavf va qoplash muddati kabi giymati kamaygan sari loyiha jozibadorligi ortadigan mezonlar
quyidagicha normallashtiriladi:

Zi]' = (Xi max - Xi]‘) / (Xi max - X; mln) (5)

Natijada barcha mezonlarning qiymati yagona o‘lchovga keltiriladi. Normallashtirilgan ko‘rsatkichning 1 ga
yaqin bo'lishi loyiha mazkur mezon bo‘yicha yuqori ustunlikka ega ekanini bildiradi.

Loyihalarning iqtisodiy samaradorligini baholashda sof joriy qiymat — NPV ko‘rsatkichidan foydalaniladi:

NPV; = [CFjy / (1 + )]+ [CFz / (1 +1)?] + ... + [CF;. / (1 + )] - C; (6)
Qisqartirilgan shaklda:
NPV; =X [CF;: / (1 +1)]-GC; (7)
Bu yerda:
CFj: — j-loyiha bo'yicha t-davrdagi sof pul oqimi;
r — diskont stavkasi;
T — hisob-kitob davri;
C; — boshlang‘ich investitsiya miqdori.
Agar:
NPV; >0
bo'lsa, loyiha moliyaviy jihatdan samarali hisoblanadi. Biroq integratsiyalashgan modelda loyiha fagat musbat
NPV ko‘rsatkichiga ega bo‘lgani uchun tanlanmaydi. Uning xomashyo bazasi, qayta ishlash quvvati, tayyor mahsulot
ishlab chiqarish va eksport imkoniyatlariga ta’siri ham baholanadi.
Investitsiyalar rentabelligi quyidagi formula orqali aniglanadi:
ROL; = (F;/ C) x100% (8)
Bu yerda:
ROI; — j-loyihaning investitsiya rentabelligi;
F; — loyiha natijasida olinadigan sof foyda;
C; — loyiha uchun sarflangan investitsiya.
ROI ko‘rsatkichi investitsiya qilingan har bir pul birligi hisobiga olinadigan sof foyda miqdorini ifodalaydi.
Investitsiya portfeliga loyihalarni tanlash uchun ikkilik o‘zgaruvchi kiritiladi:
y;j = 1, agar loyiha portfelga kiritilsa;
yj = 0, agar loyiha portfelga kiritilmasa.
Investitsiya portfelining umumiy ustuvorligini maksimal darajaga yetkazish maqsad funksiyasi quyidagicha
ifodalanadi:
Zmax =11y, + Ly, + ... + Ly, (9)
Yig‘indi shaklida:
Zmax=2x I]'y]' (10)
Ushbu funksiya iqtisodiy, texnologik, ijtimoiy va eksport samaradorligi yuqori, xavf darajasi esa nisbatan past
bo‘lgan loyihalarni tanlash imkonini beradi.
Loyihalarni tanlashda jami investitsiya budjeti cheklangan bo‘ladi. Budjet cheklovi quyidagicha ifodalanadi:
Ciy1 + Coy2 + ...+ Chyn < B (11)
Qisqartirilgan shaklda:
X ij]' <B (12)
Bu yerda:
C; — j-loyihaning investitsiya qiymati;
B — klasterning jami investitsiya budjeti.
Mazkur shart tanlangan loyihalarning umumiy qiymati mavjud investitsiya resurslaridan oshib ketmasligini
ta’'minlaydi.
Klaster investitsiya budjeti bir nechta moliyalashtirish manbalari hisobidan shakllantiriladi:
B=B,+Bg+Bd +By+Bg (13)
Bu yerda:
B, — klasterning o'z mablag'lari;
Bg — bank kreditlari;
Bd — davlat subsidiyalari va moliyaviy ko‘magi;
By — xorijiy investitsiyalar;
Bg — grantlar va innovatsion fondlar mablag'lari.
Moliyalashtirish manbalarining diversifikatsiya qilinishi klasterning bitta manbaga qaramligini kamaytiradi.
Shu bilan birga, bank kreditlarining haddan tashqari ko‘payishi moliyaviy xavfni oshirishi mumkin. Shuning uchun
garz mablag‘larining jami investitsiyadagi ulushi cheklanadi:
Bg/B<dmax (14)
Bu yerda d max — jami investitsiya tarkibida qarz mablag‘larining ruxsat etilgan eng yuqori ulushi.
Modelda pilla yetishtirish hajmi bilan qayta ishlash quvvati o‘rtasidagi mutanosiblik alohida hisobga olinadi.
Ushbu bog‘liglik quyidagicha ifodalanadi:
axQp=Qr=fxQy (15)
Bu yerda:
Qp — yetishtiriladigan pilla hajmi;

Q, — pillani qayta ishlash quvvati;

a — qayta ishlash quvvatining minimal magbul koeffitsiyenti;

3 — qayta ishlash quvvatining maksimal magbul koeffitsiyenti.

Mazkur shart qayta ishlash quvvatlarining xomashyo hajmiga nisbatan haddan tashqari yuqori yoki past
bo‘lishining oldini oladi.

Tayyor ipak mahsulotlari ishlab chiqarish hajmi qayta ishlangan xomashyo hajmiga bog‘liq bo‘ladi:

Qe=syxQr (16)

Bu yerda:

Q; — tayyor ipak mahsulotlari hajmi;

Q; — gayta ishlangan pilla yoki ipak xomashyosi hajmi;

y — xomashyodan tayyor mahsulot chiqish koeffitsiyenti.

Investitsion xavf xavf hodisasining yuzaga kelish ehtimoli va uning oqibatlari ko‘paytmasi orqali aniglanadi:

Rj=P;xL; (17)

Bu yerda:

R; — j-loyiha xavfining qiymati;

P; — xavfning yuzaga kelish ehtimoli;

L; — xavf yuzaga kelganda kutiladigan zarar darajasi.

Loyihaning umumiy xavfi moliyaviy, texnologik, ishlab chiqarish, bozor va tashkiliy xavflarning vaznli yig‘indisi
sifatida hisoblanadi:

Rj = V1R#]’ + Vthj + V3Ri]' + V4RB]' + V5R0]‘ (18)

Bu yerda:

R#; — moliyaviy xavf;

Ry — texnologik xavf;

R;j — ishlab chiqarish xavfi;

Rgj — bozor xavfi;

R,; — tashkiliy xavf;

V4, Va, ..., Vs — xavf turlarining vazn koeffitsiyentlari.

Xavf koeffitsiyentlari yig‘indisi quyidagi shartni qanoatlantiradi:

Vi+Vy+Vz+Vvy+vs=1

Investitsiya portfelining jami xavfi klaster tomonidan gabul qilinishi mumkin bo‘lgan maksimal xavf

darajasidan oshmasligi kerak:
Riy1 + Royz + ... + Ryyn < R max

Yig‘indi shaklida:

2 R]'y]' < R max

Bu yerda R max — investitsiya portfeli uchun ruxsat etilgan maksimal xavf darajasi.

Investitsiyalarni qiymat zanjiri bosqichlari bo‘yicha tagsimlash uchun quyidagi tenglik qo‘llaniladi:

X1+Xp+ .. +Xp=B

Yig‘indi shaklida:

2 Xk = B

Bu yerda:

X — qiymat zanjirining k-yo‘nalishiga ajratiladigan investitsiya;

m — investitsiya yo‘nalishlarining soni;

B — jami investitsiya budjeti.

Har bir yo'nalish bo‘yicha investitsiyaning minimal va maksimal chegarasi belgilanadi:

Xk Min < Xy < Xk max

Ushbu cheklov investitsiyalarning faqat bitta yo‘'nalishda ortigcha jamlanishiga yo‘l go‘ymaydi hamda tutchilik,
urug‘chilik va pilla yetishtirish kabi muhim bosqichlarning moliyalashtirishdan chetda qolishining oldini oladi.

Integratsiyalashgan investitsion boshqaruvning umumiy samaradorligini baholash uchun quyidagi indeks
taklif etiladi:

KIB = A;Ki + 22K + A3Ke + A4Kr + AsK = AgKy

Bu yerda:

KIB — integratsiyalashgan investitsion boshqaruv samaradorligi indeksi;

K; — ishlab chiqarish hajmining o'sishi;

K, — ishlab chiqarish quvvatlaridan foydalanish darajasi;

K. — eksport hajmining o'sishi;

K. — rentabellik darajasi;

Ks — ijtimoiy samaradorlik;

Ky — investitsion xavf darajasi;

A1, Ay, ..., Ag — ko'rsatkichlarning vazn koeffitsiyentlari.

Vazn koeffitsiyentlari yig‘indisi:

MFAA+ A3+ A+ As+Ag=1

Agar model joriy etilgandan keyin KIB indeksining qiymati oshsa, investitsiya resurslarining tagsimlanishi va
boshqaruv qarorlari samarali deb baholanadi.

Modelda monitoring va teskari aloqa tamoyili ham hisobga olinadi. Loyiha xarajatlari, pul oqimi, bozor talabi
yoki xavf darajasi o‘zgarganda uning ustuvorlik indeksi qayta hisoblanadi:

Ij(t + 1) = I](t) + AI]

Bu yerda:

I;(t) — loyihaning joriy davrdagi ustuvorlik indeksi;

Al; — monitoring natijasida aniqlangan o‘zgarish;

Ij(t + 1) — keyingi davr uchun yangilangan ustuvorlik indeksi.

Shunday qilib, taklif etilgan matematik model investitsiya loyihalarini ko‘p mezonli baholash, mavjud budjet
va xavf cheklovlari doirasida magbul loyihalar portfelini tanlash hamda investitsiyalarni ipakchilik qiymat zanjiri
bo‘g‘inlari o‘rtasida mutanosib taqsimlash imkonini beradi. Modelning asosiy ustunligi iqtisodiy samaradorlikni
faqat alohida loyiha darajasida emas, balki butun ipakchilik klasteri miqyosida baholash bilan belgilanadi.

XULOSA VA TAKLIFLAR

Taklif etilgan matematik model ipakchilik klasterlarida investitsiya loyihalarini ko‘p mezonli baholash,
ularning ustuvorlik darajasini aniqlash va mavjud moliyaviy resurslarni qiymat zanjiri bo‘g‘inlari o‘rtasida
oqilona tagsimlash imkonini beradi. Modelda iqtisodiy samaradorlik, texnologik ahamiyat, ijtimoiy natija, eksport
salohiyati, ekologik samaradorlik va investitsion xavf yagona integral indeks orqali umumlashtiriladi.

NPV, IRR, PI va qoplash muddati kabi moliyaviy ko‘rsatkichlarning qo‘llanilishi loyihalarning iqtisodiy
magsadga muvofigligini baholashga, normallashtirish va vazn koeffitsiyentlari esa turli mezonlarni o‘zaro
tagqoslashga xizmat qiladi. Investitsion portfelni optimallashtirishga doir cheklovlar mablag‘larning faqat bitta
yo‘nalishda jamlanib qolishining oldini olib, tutchilik, urug‘chilik, pilla yetishtirish, qayta ishlash va tayyor mahsulot
ishlab chigarish bosqichlarining mutanosib rivojlanishini ta'minlaydi.

Matematik model investitsion garorlarning shaffofligi va ilmiy asoslanganligini oshiradi, xavflarni kamaytiradi
hamda ipakchilik klasterlarining iqtisodiy, texnologik va eksport salohiyatini yaxshilashga xizmat qgiladi. Mazkur
yondashuv amaliy ma'lumotlar asosida qo‘llanganda klaster uchun eng samarali investitsiya loyihalari portfelini
shakllantirish imkonini beradi.

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan
materiallar gaytariimaydi.

“Muhandislik va igtisodiyot” jurnali 26.06.2023-yildan
O'zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeS-5669245 reyestr ragami tartibi bo‘yicha ro‘yxatdan o‘tkazilgan.
Litsenziya ragami: N2095310.

Manzilimiz: Toshkent shahri Yunusobod
tumani 15-mavze 19-uy

